
ᓯᕗᒧᐊᒃᑎᑕᖅ

ᑕᒪᓐᓄᒃ ᐱᕈᖅᓴᓯᒪᒐᓐᓄᒃ ᓈᓚᒃᐸᒃᑐᓄᒃ ᐅᓂᒃᑳᖅᑐᐊᖅᑐᓂᒃ. 
ᐅᓂᒃᑳᑦ ᑖᒃᑯᐊ ᑕᑯᓐᓇᙳᐊᓕᖅᑎᑦᑎᔪᓐᓇᓚᐅᖅᑐᑦ ᐅᕙᑦᑎᓐᓂᒃ 
ᐊᔪᖏᑦᑐᐊᓗᕕᓂᕐᓂᑦ, ᑲᑉᐱᐊᓇᖅᑐᓂᑦ, ᓄᒃᑕᕐᓂᓂᑦ, ᐊᒻᒪᓗ 

ᑎᒃᓯᓇᖅᑐᓂᑦ. ᐅᒃᐱᕈᓱᒃᑲᓐᓄᒃ ᐅᓂᒃᑳᖅᑐᐊᑦ ᐱᒻᒪᕆᐅᓂᖏᓐᓂᑦ 
ᐃᓕᖅᑯᓯᑦᑎᓐᓄᑦ ᑭᓇᐅᓂᑦᑎᓐᓄᓪᓗ, ᐱᓕᕆᖃᑎᖃᖃᑦᑕᖅᓯᒪᒐᓐᓄᒃ 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᓐᓂᑦ ᓄᓇᕗᓪᓗ ᒐᕙᒪᖓᓂᑦ ᐅᓂᒃᑳᑦ 
ᔭᒐᔾᔭᐃᖁᓪᓗᑎᒍ ᐊᑐᐃᓐᓇᐅᓗᑎᒡᓗ ᓄᓇᕗᒻᒥᐅᓄᑦ ᓯᕗᓂᒃᓴᑦᑎᓐᓄᑦ.
  	 ᐊᕐᕌᒍᒐᓵᕐᔫᓕᖅᑐᓂᒃ, ᐱᓕᕆᖃᑎᖃᖃᑦᑕᖅᓯᒪᒐᓐᓄᒃ 
ᐅᓂᒃᑳᖅᑐᐊᖅᑎᓂᒃ ᓄᓇᕗᒻᒥᐅᓂᒃ ᑎᑎᕋᖅᑎᓂᒡᓗ ᐅᖃᓕᒫᒐᓕᐅᖅᑐᑕ 
ᐱᕕᐊᕐᓇᖅᑐᓂᒃ ᐊᒃᑐᐃᑦᑐᓂᒃ ᐅᓂᒃᑳᖅᑐᐊᖏᓐᓂ ᐃᓄᐃᑦ.

ᑐᓴᕋᓐᓄᒃ ᓴᑭᐊᓯ ᖃᐅᓐᓇᐅᑉ 
ᐅᓂᒃᑳᖅᑐᐊᖅᑕᖓᓂᒃ ᐃᓕᐊᕐᔪᒻᒥᒃ ᓇᓄᕐᒥᒡᓗ, 
ᖃᐅᔨᑲᐅᑎᒋᔪᔪᒍᒃ ᐅᓂᒃᑳᖅ ᑖᓐᓇ ᓱᕈᓯᕐᓄᑦ 
ᐅᖃᓕᒫᒐᓕᐊᕆᔪᒥᓇᕐᓂᖓᓂᒃ. ᐊᔾᔨᒌᖏᑦᑐᑦ 
ᐱᔾᔪᑏᑦ ᐱᒻᒪᕇᓪᓗ ᑕᕝᕙᓃᒻᒪᑕ 
ᐅᓂᒃᑳᖅᑐᐊᒥ. ᐅᖃᓕᒫᖅᑎᓪᓗᒍ 
ᑖᓐᓇ, ᑕᑯᓐᓇᙳᐊᕆᑦ ᓯᕗᓕᖅᓯ 
ᐅᓂᒃᑳᖅᑎᓪᓗᒋᑦ ᑕᐃᒪᐃᑦᑐᓂᒃ 
ᓈᓚᒃᑐᓪᓗ ᖃᓄᖅ ᐃᓱᒪᒐᔭᕐᓂᕐᒪᖔᑕ. 
ᑕᕝᕙᑐᖅ ᐅᓂᒃᑳᖅ ᑐᓴᕐᓂᕆᓂᐊᖅᐸᑦ 
ᐅᑭᐅᖅᑕᖅᑑᓪᓗ ᐅᓂᒃᑳᖅᑐᐊᖏᓐᓂᒃ 
ᖃᐅᔨᓇᓱᐊᒃᑲᓐᓂᖅᐸᓪᓗᑎᑦ. 

ᓗᐃᔅ ᕝᓚᕼᐅᕐᑎ ᐊᒻᒪ ᓃᓪ ᑯᕆᔅᑕᕗᕐ  
Inhabit Media Inc.



ᑕᐃᔅᓱᒪᓂ ᖁᑭᐅᑎᖃᙱᑎᓪᓗᒋᑦ, ᐅᓈᕐᓄᑦ ᑕᐃᒪᓐᓇ 
ᐊᐃᕝᕙᒐᓱᒃᐸᖕᓂᕐᒪᑕ. ᐅᑭᐅᒃᑯᑦ ᐊᐅᓚᔪᒥ ᑕᐅᓇᓂ. ᒫᓐᓇᒧᑦ 
ᑕᐃᒪ ᖁᑭᐅᑎᖃᓕᖅᖢᑎᒡᓗ, ᐅᒥᐊᖃᓕᖅᖢᑎᒃ ᓯᑭᑑᖃᓕᖅᖢᑎᒃ 

ᑕᐃᒪᓐᓇ, ᐊᐃᕝᕙᓚᐅᖃᑦᑕᖅᑐᑦ ᑕᐅᓇᓂ ᐊᐅᓚᔪᒥ. ᑕᐃᒪᓐᓇ 
ᐱᕙᒃᑐᑐᖃᐅᓐᓂᕐᒪᑕ, ᖁᑭᐅᑎᖃᙱᒃᑲᓗᐊᖅᖢᑎᒃ ᑕᐃᒪ ᐊᐅᓚᔪᒥ 
ᐊᐃᕖᑦ ᓇᐅᓕᒃᖢᒋᑦ ᓂᒃᓯᒃᖢᒋᑦ ᐱᔭᐅᕙᒃᑐᑐᖃᐅᖕᒪᑕ ᑕᐅᕙᓂ. 

ᑕᐃᒃᑯᐊᒎᖅ ᑕᐅᓇᓂ 
ᓄᓇᖃᖅᑐᑦ ᑕᐃᔅᓱᒪᓂᐊᓗᒃ 
ᐅᓂᒃᑳᖅᑐᐊᖅ. ᑕᐅᓄᖓᒎᖅ 
ᐊᐃᕝᕙᒐᓱᒋᐊᖅᐸᒃᖢᑎᒃ 
ᕿᒧᒃᓯᖅᖢᑎᒃ, 
ᐃᓕᐊᕐᔪᒃᑕᖃᖅᖢᓂᒎᖅ 
ᐊᖑᒻᒥᒃ, ᐊᑖᑕᖃᙱᑦᑐᒥᒃ 
ᐊᓈᓇᖃᙱᑦᑐᒥᒃ ᓂᖏᐅᕐᒥᓃᖦᖢᓂ. 
ᑕᐅᓄᖓᒎᖅ ᐊᐃᕝᕙᒐᓱᒋᐊᕌᖓᑕ 
ᐃᓚᐅᑎᑕᐅᕙᒃᖢᓂ ᐊᐅᓚᔪᒧᑦ. 

ᐊᐃᕝᕙᒃᑳᖓᒥᒃ ᐊᖏᕐᕋᐅᓕᕌᖓᒥᒃ 
ᕿᒪᐃᓐᓇᖅᑕᐅᕙᒃᖢᓂ. ᐱᓱᒃᖢᓂᒎᖅ 
ᐊᖏᕐᕋᐅᔅᓲᔭᖅᐸᒃᖢᓂ. 
ᑕᐃᒪᓐᓇ ᐊᖏᕐᕋᖅᓯᒪᔪᑐᖃᕐᓄᑦ ᐅᓐᓄᐊᕌᓗᒃᑯᑦ 
ᐱᓱᒃᖢᓂ ᑎᑭᑕᐃᓐᓇᖅᐸᒃᖢᓂ. ᑕᐃᒪᓐᓇ 
ᐊᐃᕝᕙᒐᓱᒋᐊᕌᖓᑕ ᐃᓚᐅᖁᔭᐅᔭᕌᖓᒥ 
ᐃᓚᐅᕙᒃᖢᓂ. ᑕᐅᓇᓂ ᕿᒪᐃᓐᓇᖅᑕᐅᕙᒃᖢᓂ 
ᑖᓐᓇ ᐊᑖᑕᖃᙱᑦᑐᖅ ᓂᖏᐅᕐᒥᓃᑦᑐᖅ!



ᑕᐃᒪᓐᓇᒎᖅ, ᑕᐅᓄᖓ 
ᐊᐃᕝᕙᒐᓱᒋᐊᓚᐅᕆᓪᓗᑎᒃ ᐊᖏᕐᕋᐅᓯᒋᐊᕋᒥ 
ᕿᒪᐃᓐᓇᖅᑕᐅᒋᓪᓗᓂ, ᐃᓂᖏᑎᒍᑦ 
ᐱᓱᔅᓲᔭᖅᖢᓂ ᑕᒃᐸᐅᖓ ᑐᕝᕕᐊᖅᖢᓂ. 
ᕿᑭᕐᕋᕐᒥᒎᖅ ᑐᓴᕋᒥ ᕿᕕᐊᖅᖢᓂ, ᑖᓐᓇᓕᒎᖅ 
ᓇᓄᐊᓗᒃ. ᓇᐅᒃᑭᐊᖅᖢᓂᐅᒎᖅ ᓇᐅᓕᒃᖢᓂᐅᒡᓗ 
ᓱᓇᐅᕝᕙᒎᖅ ᐃᓄᕉᖅᑲᔪᖅ. 

ᐅᖃᐅᑎᓪᓗᓂᐅᒎᖅ ᓇᒡᓕᒋᖃᑦᑕᓕᕋᒥᐅᒎᖅ 
ᕿᒪᐃᓐᓇᖅᑕᐅᖃᑦᑕᕐᒪᑦ ᐸᖅᑭᓚᐅᑲᒍᒪᒐᒥᐅᒃ ᑖᔅᓱᒪ ᓇᓅᑉ. 

ᖄᒥᓄᒡᒎᖅ ᐃᑭᑎᖦᖢᓂᐅᒃ ᑕᐅᓄᖓᒎᖅ ᓴᒻᒧᑐᐃᓐᓇᖅ ᐊᐅᓪᓚᖅᖢᑎᒃ. 
ᐃᒫᓄᐊᕋᒥᒎᖅ ᐃᒫᒍᑦ ᓇᓗᒃᖢᑎᒃ ᕿᑭᖅᑕᒧᐊᕋᒥᒃ ᓇᓅᖃᑎᒥᖕᓄᐊᖅᖢᑎᒃ.

ᑕᑲᓇᓂᒎᖅ ᓇᓅᖃᑎᖏᖕᓂ ᓄᓇᖃᖃᑕᐅᓚᐅᖅᖢᓂ ᐱᔪᓐᓇᖅᓯᑎᑕᐅᓇᓱᒃᖢᓂ ᓇᓄᕐᓄᑦ, 
ᑖᓐᓇ ᐃᓄᒃ ᓇᓄᕐᓃᖦᖢᓂ. 



ᐅᓈᖃᕐᒪᒡᒎᖅ 
ᓴᒃᑯᖃᖅᖢᓂ ᑕᕝᕙᒎᖅ 
ᒪᐅᓕᕆᐊᕌᖓᑕ 
ᑕᕝᕙᒎᖅ ᓴᒃᑯᓄᑦ 
ᓇᑦᑎᕌᖓᑦ, ᑖᓐᓇᒎᖅ 
ᓇᓅᑉ  ᐃᓚᖓᑦ 
ᓄᑲᐅᕈᓗᒃ ᐸᖓᓕᒃᖢᓂ 
ᐅᐸᒃᑳᖓᒥᐅᒃ 
ᓇᑦᑎᖅᑕᖓᓂᒃ 
ᐋᑉᐸᒃᖢᓂᐅᒃ. 
ᐊᔭᒃᐸᒃᖢᓂᐅᒎᖅ ᑖᓐᓇ 
ᐃᓄᒃ. 

ᐊᖏᕐᕋᕋᒥᒎᖅ 
ᑕᐃᒪᐃᖃᑦᑕᐃᓐᓇᓕᕐᒪᒍ ᐃᑦᑐᕐᒥᓄᑦ 
ᑕᕝᕗᖓ ᐅᓂᒃᑳᓕᖅᖢᓂ ᐃᓄᒃ. 
ᓇᑦᑎᕌᖓᒡᒎᖅ ᑖᔅᓱᒪ ᓇᓅᑉ 
ᐊᔭᒃᖢᓂᐅᒃ ᓇᑦᑎᖅᑕᖓᓂᒃ 
ᐋᖃᑦᑕᕐᒪᒍ. ᐅᖃᐅᑎᓕᖅᖢᓂᐅᒎᖅ 
ᑖᓐᓇ ᓇᓄᖅ ᐊᔭᒃᓯᖃᑦᑕᖅᑐᖅ 
ᖃᐅᔨᙱᑎᓪᓗᒍ, “ᑕᐃᒪᓐᓇ 
ᓇᑦᑎᕐᒥᒍᕕᑦ ᐃᓕᖕᓄᑦ ᐸᖓᓕᒡᓗᓂ 
ᐊᐴᑎᓯᒋᐊᖅᐸᑦ ᓵᒋᐊᑲᐅᑎᒋ 
ᓇᐅᓕᓚᐅᓛᖅᐸᑦ.”

ᐊᓱᐃᓛᒎᖅ ᓇᑦᑎᕋᓱᐊᖅᑎᓪᓗᒋᑦ 
ᑕᒪᔾᔭ ᑐᒥᖏᑦ ᐸᖓᓕᒃᑲᒥ 
ᐊᐴᑎᒋᐊᕐᒪᑦ ᓵᒋᐊᑲᐅᑎᒋ 
ᓇᐅᓕᖤᖅᐹ. ᑐᖁᕈᓗᒃᖢᓂᒎᖅ 
ᑕᐃᒪ. ᐊᖏᕐᕋᖅᖢᑎᒎᖅ 
ᕿᒪᐃᓐᓇᖅᖢᓂᔾᔪᒃ. 

1918



ᐅᓐᓄᐊᙳᖅᑎᓪᓗᒍᒎᖅ ᑎᑭᑉᐸᓚᑦᑎᔪᖅ. ᓇᓄᕉᖅ
ᑕᐃᓐᓇ ᑐᖅᖢᓚᕗᖅ, “ᑲᓈᖄᕐᔪᒃ ᐊᓂᓚᐅᕐᓕ.”

“ᐊᓂᙱᓪᓗᑎᑦ, ᐊᓂᙱᓪᓗᑎᑦ.”

“ᑲᓈᕿᐊᕐᔪᒃ ᐃᓛᒃ, ᐊᓂᓚᐅᕐᓕ.”

“ᐊᓂᙱᓪᓗᑎᑦ, ᐊᓂᙱᓪᓗᑎᑦ.”

ᓂᙵᒃᐸᓚᑦᑎᓕᖅᖢᓂᒎᖅ, “ᑲᓈᕿᐊᕐᔪᒃ ᐃᓛᒃ,
ᐊᓂᓚᐅᕐᓕ!”

212



“ᐊᑏ ᐊᓂᓕᕆᑦ,” ᐊᓂᓪᓗᓂᒎᖅ. 

ᑖᓐᓇᒎᖅ ᓇᓄᖅ ᓇᐅᓕᓚᐅᖅᑕᖓ ᖁᙵᑐᒡᒎᖅ, 
ᓴᒃᑯᖏᒡᒎᖅ ᑎᒍᒥᐊᖅᖢᓂᒋᑦ. ᓴᒃᑯᖏᓪᓗᒎᖅ 
ᑐᓂᓪᓗᓂᒋᑦ. 

ᒪᐅᓕᖃᑦᑕᓕᕋᓗᐊᕋᒥᒎᖅ ᓇᑦᑎᖃᑦᑕᓕᕋᓗᐊᕐᒪᑦ 
ᐅᐸᓚᐅᖅᓯᒪᔮᕈᓐᓃᖅᖢᓂᐅᒃ ᐱᑦᑎᐊᓕᖅᖢᓂᐅᒃ. 
ᐃᓖᔭᕆᔭᐅᓚᐅᖅᖢᓂ ᐃᓄᖕᓂ ᐅᓂᒃᑳᓕᕌᖓᑦ, 
ᑕᕝᕙᒎᖅ ᓇᓪᓚᕆᐊᖅᖢᓂᓗ ᐅᖃᖅᐳᖅ, 
“ᑕᐃᒪᑐᖅ ᑲᓈᕿᐊᕐᔪᒃ ᐱᖑᐊᓪᓚᓚᐅᕐᓚᒍ 
ᓇᐸᔪᖓᐅᔭᕐᕕᒋᖅᑲᖦᖤᓚᐅᕐᓚᒍ.”  

ᐃᑦᑐᖓᒡᒎᖅ ᐅᖃᖅᖢᓂ, 
“ᑕᐃᒫ ᐅᖃᖅᐸᙱᓪᓗᓯ, 
ᐃᓪᓗᖅᐳᑦ ᐅᐃᒪᓵᓕᖅᖢᑎᒃ, 
ᐅᐃᒪᓇᖦᖤᕌ.” ᐃᒪᓐᓇᒎᖅ 
ᕿᒻᒦᑦ ᐃᒻᒥᖕᓄᑦ ᐅᐸᒃᖢᑎᒃ 
ᐅᐃᒪᓇᖅᑐᐊᓘᓂᖏᓐᓂᒃ 
ᐅᖃᐅᓯᖃᖅᖢᓂ. 

ᐊᓱᐃᓛᒎᖅ ᐱᔪᓐᓇᖅᓯᖕᒪᑦ ᐃᒻᒥᓂ ᐊᖑᓇᓱᒍᓐᓇᑦᑎᐊᓕᕐᒪᑦ, ᓇᓅᑉ ᑖᑦᓱᒪ ᐃᑦᑐᖓᑦᑕ ᐃᓚᖏᓐᓄᑦ 
ᐋᓕᕆᓪᓗᓂᐅᒃ, ᐃᒫᒍᑦ ᓇᓗᒃᖢᑎᒃ. ᑐᕝᕕᓐᓇᒥᒃ ᑕᒃᐸᐅᖓ ᖄᖓᓂ ᐃᑭᒪᓚᐅᖅᖢᓂ, ᓄᓇᓕᖕᓄᑦ 
ᖃᒡᓕᒐᒥ ᓂᐅᓪᓗᓂ ᐊᖏᕐᕋᐅᓪᓗᓂ. 

ᑕᐃᓐᓇ ᓇᓄᕐᓂᑦ ᐱᔪᓐᓇᖅᓯᑎᑕᐅᓐᓂᕋᒥ, ᐊᖑᑎᑎᑐᑦ ᑕᐃᒪᓐᓇ ᐱᔪᓐᓇᖅᓯᑎᒋᓚᐅᖅᓯᒪᓐᓂᖅᐳᖅ 
ᐅᓂᒃᑳᖅᑐᐊᖅ. ᑕᕝᕗᖓᓕ ᐃᓱᓕᑲᓚᐅᕐᒥᔭᕋ.
    



ᓴᑭᐊᓯ ᖃᐅᓐᓇᖅ ᐃᓅᓂᑯ 1942ᒥ, 
ᐊᓚᖕᓈᕐᔪᖕᒥ, ᓄᓇᒋᔭᐅᕙᒃᑐᒥ ᐃᒡᓗᓕᐅᑉ 
ᖃᓂᒋᔮᓂ, ᑭᓯᐊᓂ ᐃᓅᓯᓕᒫᑲᓴᒃ 
ᑐᓄᓂᕈᓯᖅᐸᓯᖕᒥᐅᑕᐅᔪᖅ. ᓂᖏᐅᖓᑕ 
ᐅᓂᒃᑳᕐᕕᒋᖃᑦᑕᖅᑕᕕᓂᖓ 
ᓱᕈᓯᐅᑎᓪᓗᒍ—ᐃᓚᒋᔭᐅᓪᓗᓂ 
ᐃᓕᐊᕐᔪᒃ ᓇᓄᕐᓗ—
ᐱᕈᓴᖅᑐᓂᐅᓪᓗ ᐅᓂᒃᑳᖅᑐᐊᓂ 
ᖁᕕᐊᒋᔭᖃᕐᓂᕐᒥ ᐅᓪᓗᒥᒧᑦ 
ᑲᔪᓯᔪᓂᒃ. ᒪᒃᑯᑦᑎᓪᓗᒍ ᐅᓂᒃᑳᑦ 
ᑭᐱᙳᐃᔭᐅᑕᐅᕙᓚᐅᖅᑐᑦ, 
ᑭᓯᐊᓂ ᐅᓪᓗᒥ 
ᐅᓂᒃᑳᒃᑲᓐᓂᖃᑦᑕᕐᓂᖅ 
ᐱᒻᒪᕆᐅᓱᒋᕚ 
ᐊᓯᐅᔾᔭᐃᖁᓪᓗᒋᑦ ᐃᓄᐃᑦ 
ᐊᑐᖅᐸᑦᑕᑐᖃᖏᑦ 
ᐃᓕᖅᑯᓯᖓᓗ.

ᑎᑎᕋᖅᑎ
ᐱᔾᔪᑎᒋᓪᓗᒍ



ᑐᑭᓯᒋᐊᕈᑏᑦ
ᐊᐃᕝᕙᓚᐅᖃᑦᑕᖅᑐᑦ:  ᐊᐃᕕᓚᐅᖃᑦᑕᖅᑐᑦ

ᐊᐴᑎᓯᒋᐊᖅᐸᑦ:  ᖃᓪᓕᑦᑎᐊᖅᐸᑦ

ᐋᑉᐸᒃᖢᓂᐅᒃ:  ᐊᖅᓵᖃᑦᑕᖅᑕᖓ

ᐊᐅᓚᔪᒥ:  ᓯᑯ ᐊᐅᓚᔪᖅ

ᐋᓕᕆᓪᓗᓂᐅᒃ:  ᑐᓂᔭᖅᑐᓕᕆᓪᓗᓂᐅᒃ

ᐸᖅᑭᓚᐅᑲᒍᒪᒐᒥᐅᒃ:  ᐱᓯᒪᓚᐅᑲᒍᒪᔭᖓ

ᑐᕝᕕᐊᖅᖢᓂ:  ᐊᐅᓚᔪᒥ ᑐᕙᒻᒧᑦ/ᓯᑯᒧᑦ 
ᑎᑭᑦᑐᖅ

ᑐᕝᕕᓐᓇᒥ:  ᑎᑭᑦᑐᖅ ᑐᕙᕐᒧᑦ/ᓯᑯᒧᑦ

ᑲᓈᕿᐊᕐᔪᒃ:  ᓂᕐᔪᑏᑦ ᐃᓄᕉᖅᑲᔪᑦ 
ᑲᓈᕿᐊᕐᔫᓂᕋᐃᔪᑦ ᐃᓄᓪᓚᑦᑖᓂᑦ

ᒪᐅᓕᕆᐊᕌᖓᑕ:  ᐊᒡᓗᒃᑯᑦ 
ᓇᑦᑎᕋᓱᐊᕌᖓᑕ

ᓄᑲᐅᕈᓗᒃ:  ᓇᓄᖅ ᒪᒃᑯᖕᓂᖅᓴᖅ 
ᐊᖑᔾᔪᐊᕐᒥᑦ

ᓇᓗᒃᖢᑎᒃ:  ᐳᐃᔾᔭᖅᑑᒃ

ᓴᒻᒧᑐᐃᓐᓇᖅ:  ᐃᖏᕐᕋᔪᒃ ᓄᓇᖃᖏᑦᑐᒧᑦ 
ᑕᐅᓄᖓᑐᐃᓐᓇᖅ

ᓇᐸᔪᖓᐅᔭᕐᕕᒋᖅᑲᖦᖤᓚᐅᕐᓚᒍ:  
ᒥᓯᕝᕕᒋᓗᒍ ᐹᔮᓗᒋᓗᒍ


